
जनता विकास के नाम पर दे रही बीजेपी 
का साथ: राज्यसभा सांसद रेखा शर्मा

निगम चुनाव अपने अंतिम चरण की ओर, वार्ड 6 
से भाजपा प्रत्याशी पार्थ गुप्ता ने झोंकी ताकत

पंचकूला में चुनाव को लेकर 
राजनीतिक माहौल पूरी तरह गर्म हो 
चुका है। चुनाव में अब कुछ ही दिन 
बाकी हैं, ऐसे में पक्ष और विपक्ष 
जनता को अपने पक्ष में करने के 
लिए पूरी ताकत लगा रहे हैं। चाहे 
किसी बड़े दल के उम्मीदवार हों या 
निर्दलीय प्रत्याशी, सभी जनता के 
बीच जाकर खुद को बेहतर विकल्प 
साबित करने में जुटे हुए हैं। इसी 
कड़ी में बीजेपी की ओर से चुनाव 
प्रचार कर रहीं राज्यसभा सांसद 
और पार्टी नेता रेखा शर्मा ने विपक्ष 
पर निशाना साधते हुए बीजेपी की 
नीतियों और कार्यों को जनता के हित 
में बताया।
समर न्यूज चैनल से बातचीत के 
दौरान रेखा शर्मा ने कहा कि बीजेपी 
उनके खून में है और उन्होंने हमेशा 
पार्टी के लिए काम किया है। उन्होंने 
कहा कि केंद्र में बीजेपी की सरकार 
जनता के विश्वास की वजह से 
बनी हुई है। पश्चिम बंगाल चुनाव 

का जिक्र करते हुए उन्होंने कहा कि 
वहां भी बीजेपी ने अपनी मजबूत 
उपस्थिति दर्ज कराकर यह साबित 
किया है कि देश की जनता बीजेपी 
को पसंद करती है।
रेखा शर्मा ने कहा, “मैं हमेशा कमल 
का प्रचार करती हूं, चेहरा कोई भी 
हो। बीजेपी ने सत्ता में रहते हुए लोगों 
के लिए काम किया है और जनता 

उसी आधार पर हमें समर्थन देती 
है।” विपक्ष द्वारा लगाए जा रहे वोट 
चोरी के आरोपों पर उन्होंने स्पष्ट 
जवाब देते हुए कहा कि अगर बीजेपी 
वोट चोरी करती तो केरल में कांग्रेस 
की सरकार नहीं बनती। उन्होंने 
कहा कि हार के बाद विपक्ष सवाल 
उठाता है, लेकिन जनता का फैसला 
सर्वोपरि होता है। पश्चिम बंगाल 

की राजनीति पर बोलते हुए रेखा 
शर्मा ने कहा कि वहां की मुख्यमंत्री 
ममता बनर्जी ने राम नाम का सम्मान 
नहीं किया, जिसके चलते लोगों में 
नाराजगी बढ़ी। उन्होंने दावा किया 
कि बंगाल की जनता ने इसी विरोध 
के चलते उन्हें नकारने का काम 
किया। साथ ही उन्होंने कहा कि अब 
चुनाव परिणामों के बाद वोट चोरी 
जैसे आरोप लगाना लोकतंत्र की 
गरिमा के खिलाफ है।
इसके अलावा रेखा शर्मा ने पंजाब 
की कानून व्यवस्था पर भी सवाल 
उठाए। उन्होंने कहा कि हाल ही 
में पंजाब में हुए ब्लास्ट प्रशासन 
की नाकामी को दर्शाते हैं। उनके 
अनुसार पंजाब में लॉ एंड ऑर्डर की 
स्थिति लगातार बिगड़ती जा रही है। 
उन्होंने भरोसा दिलाया कि 2027 में 
पंजाब में बीजेपी सरकार बनने पर 
विकास और सुरक्षा को प्राथमिकता 
दी जाएगी। साथ ही उन्होंने हल्के 
अंदाज में कहा कि बीजेपी सरकार 
बनने के बाद पंजाब में “सरसों 
का साग और मक्की की रोटी” भी 
खाएंगे।

नगर निगम चुनाव अब अपने 
अंतिम चरण में पहुंच चुका है और 
वार्ड नम्बर 6 से भारतीय जनता 
पार्टी के प्रत्याशी पार्थ गुप्ता ने 
चुनाव प्रचार में पूरी ताकत झोंक दी 
है। वीरवार को पार्थ गुप्ता ने अपने 
वार्ड के विभिन्न सेक्टरों में व्यापक 
जनसंपर्क अभियान चलाकर 
लोगों से भाजपा के पक्ष में मतदान 
करने की अपील की। जनसंपर्क 
अभियान के दौरान पार्थ गुप्ता घर-

घर पहुंचे और पंचकूला वासियों से 
मुलाकात कर भाजपा को समर्थन 
देने का आग्रह किया। उन्होंने 
कहा कि भारतीय जनता पार्टी 
विकास, पारदर्शिता और जनसेवा 
की राजनीति में विश्वास रखती है 
तथा वार्ड नम्बर 6 के सर्वांगीण 
विकास के लिए भाजपा को मजबूत 
बनाना आवश्यक है। सेक्टर-17 में 
युवाओं से संवाद करते हुए पार्थ 
गुप्ता ने कहा कि युवा वर्ग देश और 
समाज की सबसे बड़ी शक्ति है। 
उन्होंने युवाओं से अपील करते 
हुए कहा कि वे अपने वार्ड से ऐसे 

मजबूत नेतृत्व का चुनाव करें जो 
विकसित भारत के संकल्प को 
आगे बढ़ाने में योगदान दे सके।
इस दौरान उनके दादा एवं पूर्व 
विधान सभा अध्यक्ष श्री ज्ञान चन्द 
गुप्ता ने भी कुछ जनसभाओं को 
संबोधित करते हुए कहा इस समय 
पंचकूला में भाजपा की पूरी लहर 
है और विश्वास है पंचकूला में 
भाजपा का मेयर एवं भाजपा कम 
से कम 17 और उससे अधिक 
पार्षद जीत कर आ रहे हैं। उन्होने 
की अब पंचकूला और अधिक 
मजबूती और पारदर्शिता के साथ 

विकसित होगा और आदरणीय 
जनता को हर सुविधाजनक सेवाएं 
देने के लिए तैयार होगा। उन्हौने 
सभी का आभार व्यक्त किया 
और 10 मई को कमल का बटन 
दबाकर भाजपा को जिताने की 
अपील की। जनसंपर्क अभियान 
के दौरान क्षेत्रवासियों में भारी 
उत्साह देखने को मिला तथा लोगों 
ने पार्थ गुप्ता को अपना समर्थन 
और आशीर्वाद प्रदान किया। इस 
अवसर पर भाजपा कार्यकर्ता एवं 
स्थानीय गणमान्य व्यक्ति भी बड़ी 
संख्या में उपस्थित रहे।

पंचकूला में साइबर अपराधों पर 
प्रभावी रोक लगाने और आम 
नागरिकों को डिजिटल सुरक्षा के 
प्रति जागरूक करने के उद्देश्य 
से साइबर क्राइम पुलिस स्टेशन 
की टीम द्वारा सेक्टर 20 स्थित 
पार्क में बुजुर्गों व आमजनों को 
“ड्यूल ओटीपी सिस्टम” के बारे 
में विशेष जानकारी दी गई।
थाना प्रभारी ने बताया कि यह नई 
व्यवस्था विशेष रूप से “डिजिटल 
अरेस्ट” जैसे बढ़ते साइबर फ्रॉड 

को रोकने के लिए लागू की गई है। 
इस पहल के तहत एचडीएफसी 
बैंक के सहयोग से प्रारंभिक चरण 
में 60 वर्ष या उससे अधिक 
आयु के खाताधारकों को शामिल 
किया गया है। इस सुविधा के 
अंतर्गत किसी भी वित्तीय लेन-
देन के दौरान आने वाला ओटीपी 
केवल खाताधारक के पास ही 
नहीं, बल्कि उनके द्वारा नामित 
विश्वसनीय परिजन जैसे बेटे, 
बेटी या अन्य सदस्य के पास 
भी भेजा जाएगा। दोनों की पुष्टि 
के बाद ही ट्रांजेक्शन पूर्ण होगा, 
जिससे धोखाधड़ी की संभावना 

काफी हद तक कम हो जाएगी।
इसके अतिरिक्त, खाताधारकों के 

लिए ट्रांजेक्शन लिमिट निर्धारित 
करने की भी व्यवस्था की जा रही 

है, ताकि किसी भी अनधिकृत 
लेन-देन को रोका जा सके।

डीसीपी क्राइम एंड ट्रैफिक 
अमरिंदर सिंह ने बताया कि इस 

प्रणाली के प्रभावी क्रियान्वयन के 
लिए उच्च स्तर पर भारतीय रिजर्व 
बैंक एवं विभिन्न बैंकों के साथ 
समन्वय स्थापित कर विस्तृत 
योजना तैयार की जा रही है।
इस दौरान लोगों को विभिन्न 
प्रकार के साइबर अपराधों जैसे 
ऑनलाइन फ्रॉड, फिशिंग, निवेश 
धोखाधड़ी और “डिजिटल 
अरेस्ट” जैसे नए तरीकों से ठगी 
के बारे में भी विस्तार से जानकारी 
दी गई। पुलिस अधिकारियों ने 
बताया कि साइबर अपराधी 
लगातार नए-नए तरीके अपनाकर 
लोगों को निशाना बना रहे हैं, ऐसे 

में जागरूकता ही सबसे बड़ा 
बचाव है। उन्होंने नागरिकों को 
सतर्क रहने, अज्ञात कॉल्स और 
लिंक से बचने तथा किसी भी 
संदिग्ध गतिविधि की तुरंत सूचना 
पुलिस को देने की सलाह दी।
अंत में पुलिस टीम ने सभी 
नागरिकों से अपील की कि वे 
साइबर सुरक्षा के नियमों का 
पालन करें और अपने परिवार, 
विशेषकर बुजुर्गों को भी इसके 
प्रति जागरूक करें, ताकि मिलकर 
साइबर अपराधों के खिलाफ 
मजबूत रक्षा तंत्र तैयार किया जा 
सके।

अब अकेले नहीं होगा बैंक ट्रांजेक्शन, बुजुर्ग खाताधारकों के साथ परिजनों की मंजूरी भी जरूरी

8 www.summerexpress.in←←
8 मई 2026

समर न्यूज | पंचकूला 

पंचकूला में नगर निगम चुनाव 
को लेकर राजनीतिक माहौल पूरी 
तरह गर्म हो चुका है। चुनाव में 
अब कुछ ही दिन बाकी हैं और 
सभी राजनीतिक दल अपने-अपने 
प्रचार अभियान में जुटे हुए हैं। 
इसी कड़ी में समर एक्सप्रेस चैनल 
की टीम ने भाजपा के मेयर पद 
के दावेदार श्याम लाल बंसल से 
विशेष बातचीत की। इस दौरान 
उन्होंने भाजपा की जीत का दावा 
करते हुए कहा कि पंचकूला के 

सभी 20 वार्डों में भाजपा समर्थित 
पार्षद ही जीत हासिल करेंगे। 
श्याम लाल बंसल ने कहा कि लोगों 
का भाजपा को भरपूर समर्थन और 
आशीर्वाद मिल रहा है।

वार्ड-6 में भाजपा का शक्ति प्रदर्शन

पंचकूला में नगर निगम चुनाव 
को लेकर राजनीतिक माहौल पूरी 
तरह गर्म हो चुका है। चुनाव में 
अब कुछ ही दिन बाकी हैं और 
सभी राजनीतिक दल अपने-अपने 
प्रचार अभियान में जुटे हुए हैं। 
इसी कड़ी में समर एक्सप्रेस चैनल 
की टीम ने भाजपा के मेयर पद 
के दावेदार श्याम लाल बंसल से 
विशेष बातचीत की। इस दौरान 
उन्होंने भाजपा की जीत का दावा 
करते हुए कहा कि पंचकूला के 
सभी 20 वार्डों में भाजपा समर्थित 
पार्षद ही जीत हासिल करेंगे। 
श्याम लाल बंसल ने कहा कि लोगों 
का भाजपा को भरपूर समर्थन और 
आशीर्वाद मिल रहा है। उन्होंने 
दावा किया कि पार्टी ने पिछले 
कार्यकाल में विकास कार्यों के 
जरिए जनता का विश्वास जीता है 
और इसी का परिणाम इस चुनाव 
में देखने को मिलेगा। उन्होंने कहा 
कि भाजपा ने हमेशा विकास 
और पारदर्शिता की राजनीति की 
है, इसलिए जनता का भरोसा 
लगातार पार्टी के साथ बना हुआ है। 
उन्होंने पिछले समय में सामने आए 
कथित घोटाले के मुद्दे पर भी अपनी 
बात रखी। 
बंसल ने स्पष्ट किया कि 5 जनवरी 

को उनका मेयर कार्यकाल समाप्त 
हो चुका था और उसके बाद 
सामने आए मामलों में हरियाणा 
के मुख्यमंत्री नायब सिंह सैनी 
के निर्देश पर संबंधित राशि जमा 
करवाई गई। साथ ही मामले की 
सीबीआई जांच भी शुरू करवाई गई 
है। उन्होंने कहा कि जांच में जो भी 
अधिकारी दोषी पाए जाएंगे, उनके 
खिलाफ सख्त कार्रवाई की जाएगी। 
श्याम लाल बंसल ने कहा कि 
भाजपा का मुख्य उद्देश्य पंचकूला 
को एक सुंदर, स्वच्छ और 
आधुनिक शहर बनाना है। उन्होंने 
कहा कि पहले भी लोगों का सहयोग 
पार्टी को मिला था और इस बार 

भी भाजपा बहुमत क े साथ जीत 
दर्ज करेगी। उन्होंने दावा किया 
कि पंचकूला में कांग्रेस का कोई 
प्रभाव नहीं रहेगा और हर वार्ड 
में भाजपा का परचम लहराएगा। 
वहीं, पश्चिम बंगाल में चुनाव से 
पहले हुई हिंसा पर प्रतिक्रिया देते 
हुए उन्होंने कहा कि यह विपक्ष 
की रणनीति का हिस्सा है। उन्होंने 
ममता बनर्जी के बयान का जिक्र 
करते हुए कहा कि विपक्ष लोगों 
को डराने की कोशिश कर रहा है, 
लेकिन भाजपा डरने वाली नहीं 
है। उन्होंने कहा कि भाजपा हमेशा 
लोकतंत्र और विकास की राजनीति 
में विश्वास रखती है।

पंचकूला शहर में भाजपा की बहुमत से 
जीत हासिल होगी : श्याम लाल बंसल  वार्ड-5 में जनता नाराज: चुनाव के बाद नेता नहीं आते नजर

पंचकूला चुनाव: लोगों के आवारा पशु, बिजली और सुरक्षा के मुद्दे 

पंचकूला में चुनाव होने में अब 
कुछ ही दिन बाकी हैं। ऐसे में सभी 
राजनीतिक दलों के नेता अपने-
अपने प्रचार अभियान में जुटे 
हुए हैं और लोगों के बीच जाकर 
समर्थन मांग रहे हैं। इसी क्रम में 
समर एक्सप्रेस चैनल की टीम भी 
वार्डों में पहुंची और स्थानीय लोगों 
से बातचीत कर उनकी समस्याओं 
और पिछली सरकार के कार्यों को 
लेकर राय जानी। लोगों ने क्षेत्र में 
विकास कार्यों, सुरक्षा व्यवस्था और 
मूलभूत सुविधाओं को लेकर अपनी 
नाराजगी खुलकर जाहिर की। वार्ड 
नंबर-5 के निवासी निरपाल सिंह ने 
बताया कि इलाक ेमें आवारा पशुओं 
की समस्या लगातार बढ़ती जा रही 
है। सड़कों पर घूम रहे गाय और 
बैलों के कारण आए दिन सड़क 
हादसे हो रहे हैं। खासकर रात के 
समय वाहन चालकों को भारी 
परेशानी का सामना करना पड़ता 
है। कई बार अचानक पशु सामने 
आने से बाइक और कार चालकों 
का संतुलन बिगड़ जाता है, जिससे 
दुर्घटनाएं हो जाती हैं। उन्होंने 
प्रशासन से मांग की कि आवारा 
पशुओं को पकड़कर उचित स्थानों 
पर भेजा जाए। उन्होंने इलाके में 

लटक रही बिजली की तारों को भी 
बड़ा खतरा बताया। उनका कहना 
था कि कई जगहों पर बिजली की 
तारें जमीन तक झूल रही हैं, जिससे 
करंट लगने का डर बना रहता है। 
बारिश और तेज हवा के दौरान 
स्थिति और भी खतरनाक हो जाती 
है। इसके अलावा उन्होंने कहा कि 
क्षेत्र में पानी की सप्लाई भी बड़ी 
समस्या बनी हुई है और कई घरों 
की पहली मंजिल तक पानी नहीं 

पहुंच पाता। लोगों ने बिजली की 
तारों को अंडरग्राउंड करने की मांग 
भी उठाई। वहीं, सौरव सिंगला ने 
पिछली सरकार पर विकास कार्यों 
को नजरअंदाज करने का आरोप 
लगाया। उन्होंने कहा कि पांच साल 
बीत जाने के बावजूद लोगों को 
सोचना पड़ रहा है कि आखिर वोट 
किसे दिया जाए। सरकार द्वारा किए 
गए वादों का आधा हिस्सा भी पूरा 
नहीं हुआ। उन्होंने कहा कि पहले 

हर स्ट्रीट लाइट के पास पुलिस 
कर्मियों की तैनाती रहती थी, जिससे 
अपराध काफी कम था, लेकिन 
अब पुलिस गश्त कम होने से 
असामाजिक तत्व सक्रिय हो गए हैं। 
एक अन्य स्थानीय निवासी ने कहा 
कि चुनाव के समय नेता लोगों के 
बीच आते हैं, लेकिन सत्ता में आने 
के बाद कोई भी उनकी समस्याएं 
सुनने नहीं आता। लोगों का कहना 
है कि उन्हें अब सिर्फ खुद पर ही 

भरोसा रह गया है, क्योंकि सरकार 
की ओर से अब तक केवल वादे 
ही मिले हैं। यहां पर थोड़ी बारिश 
आने पर सड़कें पानी से भर जाती 
हैं ओरतों का निकलना काई घर का 
सामान लेकर आना बहुत मुश्किल 
हो जाता है।  एक महिला ने कहा कि 
यहां पर सड़कों पर गड्ढों का कभी 
समाधान नहीं हुआ है। आए दिन 
कोई न कोई एक्सीडेंट देखने को 
मिलता है।

नगर निगम चुनाव से पहले पंचकूला पुलिस अलर्ट, शहरभर में फ्लैग मार्च
मुकुल शर्मा | पंचकूला 

आगामी 10 मई को होने वाले 
पंचकूला नगर निगम चुनाव को 
लेकर जिला पुलिस प्रशासन पूरी 
तरह से मुस्तैद और अलर्ट मोड 
पर नजर आ रहा है। चुनाव प्रक्रिया 
को पूरी तरह से निष्पक्ष, सुरक्षित 
और शांतिपूर्ण ढंग से संपन्न कराने 
के संकल्प के साथ पुलिस ने 
अपनी कमर कस ली है। इसी कड़ी 
में आज शहर के विभिन्न क्षेत्रों में 

थाना प्रभारियों और चौकी इंचार्जों 
के नेतृत्व में पुलिस बल द्वारा फ्लैग 
मार्च निकाला गया। इस फ्लैग मार्च 
का मुख्य उद्देश्य आम जनता के 
मन में सुरक्षा का भाव पैदा करना 
और कानून व्यवस्था को चुनौती 
देने वाले असामाजिक तत्वों को यह 
स्पष्ट संदेश देना था कि पुलिस की 
नजर हर गतिविधि पर है।
सुरक्षा व्यवस्था को और अधिक 
पुख्ता करने के लिए पंचकूला 
पुलिस ने इंटर-स्टेट नाकों और 
शहर के प्रमुख प्रवेश द्वारों पर 

चौकसी बढ़ा दी है। चेकिंग पॉइंट्स 
पर संदिग्ध व्यक्तियों और वाहनों 

की सघन तलाशी ली जा रही है 
ताकि किसी भी प्रकार की अवैध 
सामग्री या चुनाव को प्रभावित 
करने वाली वस्तुओं के आवागमन 
को रोका जा सके। पुलिस कमिश्नर 
(एडीजीपी) शिवास कविराज ने 
कड़े शब्दों में हिदायत दी है कि 

चुनाव प्रक्रिया के दौरान बाधा 
डालने वाले या आदर्श चुनाव 
आचार संहिता का उल्लंघन करने 
वाले किसी भी व्यक्ति को बख्शा 
नहीं जाएगा। उन्होंने स्पष्ट किया 
कि संदिग्ध गतिविधियों में संलिप्त 
लोगों को चिन्हित किया जा रहा 
है और किसी भी अप्रिय घटना 
की स्थिति में दोषियों के खिलाफ 
कठोर कानूनी कार्रवाई सुनिश्चित 
की जाएगी। वहीं डीसीपी पंचकूला 
सृष्टि गुप्ता ने नागरिकों से इस 
लोकतांत्रिक महापर्व को सफल 

बनाने की अपील की है। उन्होंने 
जनता से आग्रह किया कि वे पुलिस 
प्रशासन का सहयोग करें और 
किसी भी प्रकार की भ्रामक खबरों 
या सोशल मीडिया पर फैलने वाली 
अफवाहों पर बिल्कुल भी ध्यान न 
दें। डीसीपी ने जोर देकर कहा कि 
सजग नागरिक ही सुरक्षित समाज 
की नींव हैं अतः यदि किसी भी 
व्यक्ति को कोई संदिग्ध गतिविधि 
या व्यक्ति नजर आता है, तो वे 
बिना देरी किए पुलिस के इमरजेंसी 
नंबर डायल 112 पर सूचना दें।


